
Riflessjoni
tal-Provincjal



ll-holma li welldet galb... galb
li lum ghadha hajja, tbagbagq,
sabiha!

13 ta’ Novembru 354. FTagaste (Souk-Ahras) fl-
Afrika Rumana jitwieled Wistin iben Patrizju, pagan,
u Monika, nisranija qaddisa. Wistin zghir kien ga
milqugh fil-katekumenat u nghata s-sinjal tal-melh.
Iktar tard hu stess kiteb: “Isem Gest... il-qalb ¢kejkna
tieghi xorbitu bit-tjieba ma’ halib ommi u Zzammitu fis-
shih.” (Stqarrijiet 111,4). Fuq Wistin ta’ Ippona kulhadd
jaf... min ftit... min hafna! Kemme-il darba hsibt
f'twelidujien! Dakinhar matwelidx biss Wistin...imma
twieldet... holma! Holma... hafna ikbar minnu. Ghal
bosta persuni hu ggant fil-hsieb... li hu... imma f’qalbi
dejjem rajtu |-bniedem innamrat... innamrat ma’
Alla, mal-hajja, mal-imhabba, mal-hbieb, mal-verita,
mal-helsien. F'hajtu terraq hafna, stagsa hafna, fittex
hafna, ipprova minn kollox. Imma mbaghad sab...
sab lil dak li dejjem fittex... lil Alla... dak li kif stqarr
hu stess... ‘habbat mal-hgieg ta’ hajtu’. Imma xorta
I-vjagg tieghu komplieh, ghax fi kliemu stess tajjeb li
wiehed “ffittex biex jiskopri... imma meta tiskopri...
kompli fittex” (De Trinitate). Lil Alla habbu b’imhabba

ta’ poeta... passjonalil Imbaghad induna li dakli sab u

skopra... ma setax izommu ghalih. Ried ikompli jghixu
f’hajja ma’ ahwa ohrajn (Cor unum). Din ukoll kienet
holma... wahda mill-hafna li kellu... xtaq li hbieb u
ahwa jghixu flimkien biex ifittxu lil Alla (Regola 1.2),
billi jhobbuh flimkien u jghadduh bil-ferh lill-ohrajn.
Wistin imut fit-28 ta’ Awwissu 430 f’dak li hu meqjus

bhala t-tielet xahar tal-assedju tal-Vandali.

Dakinhar ma
twelidx biss
Wistin... Imma

twieldet... holma!
Holma... haftna
iIkbar minnu

Jibda ghaddejiz-zmien... jibdew jgerbbu s-snin! Persuni
minn kull gasam tal-hajja wkoll saru parti mill-vjagg u

I-holma tieghu. Bhalma gara fil-bidu (meta Gesu kien

miet)... gara wkoll ma’ Wistin! Dawk li ghexu mieghu
kienu jafu fiexemmen Wistin u x’kien dak lihabb. Qraw
dak li kiteb... fost dawn I-Istqarrijiet tieghu. Ir-ragunijiet
ghalfejn kitibhom Wistin huma hafna... letterarji,

filosofici, storici... zgur li fihom ried jagsam il-vjagg ta’

hajtu. Infatti kif kiteb hu stess... “l-ewwel ghaxar kotba

kienu jithaddtu dwaru u t-tlieta I-ohra jithaddtu dwar

il-Kotba Mqaddsa.” (Retractationes I, 6) Kien kitibhom
14-il sena wara I|-konverzjoni tieghu meta kellu xi
46 sena... meta kien ilu diga 9 snin sac¢erdot u 5 snin
Isqof. Haga tal-iskantament kif, minghajr ma ghamel xi
disa’ snin formazzjoni, kien sar jaf dagshekk ’il gewwa
[-Ahbar it-Tajba tal-Iskrittura kif ukoll sar midhla tal-

filosofija u tat-teologija nisranija. Il-fatt hu, li kemm

meta kien ghadu haj kif ukoll wara mewtu... I-istess
hajja li ghex u xtag Wistin, bdew jghixuha ohrajn ukoll...
fil-bidu min wahdu u gieli fi gruppi sakemm sehh dak
li nistghu nghidulu t-twaqqif’ (fundazzjoni) tal-Ordni
Agostinjan... l-ewwel fl-1244 (Parva Unio) u wara gie
mkabbar flI-1256 (Magna Unio). Kienu maghrufa bhala
[-Ahwa Eremiti ta’ Santu Wistin. Hi xi haga mill-iktar
profonda li f'"dawn is-sekli kollha r-Regola (miktuba
minn Santu Wistin fis-sena 397) baqghet ir-rabta
distintiva u l-ispirazzjoni ewlenija bejn il-galb u I-mohh
ta’ Wistin u I-hajja li ghexu dawk kollha li xtaqu jkompli

jimxu warajh.

Ikompli jghaddi z-zmien... ninsabu lejn tmiem is-Seklu XIV.
[I-holma ta” Wistin tersaq lejn gensna. L-irhieb Agostinjani
jigu Malta... u minn hemm tkompli I-holma ta’ Wistin: il-
missier spiritwali taghna... issa tant gribna, fostna, f'artna.
Din il-holma ghexuha tant religjuzi li b’imhabbithom,
b"hidmithom u bix-xhieda taghhom zguraw li din il-galb
tibga’ tghix u ddawwal il-hajja ta’ bosta persuni. Bnew
kunventi, knejjes imma I-iktar... bnew komunitajiet...
komunitajiet mibnija fuq il-Kelma ta’ Alla li kienet I-istess
ispirazzjoni ta’” Wistin. Ghamlu dan f’pajjizna u barra
minn xtutna. Sakemm wasal il-jum tal-14 ta’ Settembru
1817 meta minn Ruma nkisbu d-digrieti sabiex titwaqqaf

uffi¢jalment il-Provincja Agostinjana Maltija.

Din is-sena xtaqgna li nfakkru din il-grajja... imma iktar

mill-‘awtonomija’ li ksibna, nixtiequ nfakkru I-holma
ta’ Wistin: hajtu, l-esperjenza tieghu, dak li emmen,
ghex u ghallem, il-mixja li ghamel fih nnifsu u ma’
ohrajn... dawn kollha nixtiqguhom jibgghu jghixu.
Inharsu lura... lejn dak li Alla ghamel fina u permezz

taghna. Mhix harsa ta’ nostalgija... iktar hi harsa ta’

1817 — 14 ta’ Settembru — 2017



ringrazzjament u ta’ barka. Naghraf kemm fil-passat
taghna kien hemm ahwa (‘taghna’) fostna li nghataw,
taw hajjithom kollha f’artna u barra minn xtutna,
kemm dawl, kemm generozita, kemm sagrificéji fis-
skiet, kemm xhieda sabiha u gaddisa, kemm servizz.
Naghraf kemm hutna stinkaw, kemm bagghu sodi

qguddiem kull saram, kemm afdaw fl-abbundanza

tal-Providenza ta’ Alla. Nemmnu li llum ged igawdu

lil Dak li biex tarah “jehtieglek is-skiet” (Kummentarju

tal-Vangelu ta’ San Gwann 17,11).

Imma nhares lejna llum u lejn dak li nixtiequ nkomplu
nkunu fil-gejjieni. Inhares lejn huti kollha u lejn tant

persuni li maghna jagsmu u jghixu l-istess ideal. U

ghadni nara tant imhabba, passjoni kbira, hegga

bla limiti. Ghadna bennejja ta’ komunitajiet... forsi
bla storbju... kif ghandu jkun... imma z-Zerriegha
hemm hi... naghrafha u naf li Alla Sid il-hsad, ghad
ikabbar meta u kif jaf hu I-ahjar. Nara fil-komunitajiet
taghna xewqa kbira li jkun hemm adorazzjoni vera
u awtentika lejn Alla u lejn xulxin. U nara fostna
impenn gawwi u dinamiku ta’ servizz generuz lejn

tant persuni, f’bosta postijiet u okkazjonijiet.

F'qalbi... lil Wistin inhobbu hekk... ghal din
il-holma li welled! Nammirah ghax baga’ ¢kejken
u veru mieghu nnifsu. Baga’ jimxi u jikkonverti

sal-ahhar. Il-konverzjoni tieghu kienet twila...

mixja b’hafna tidwir, wagfien, waqghat u mixi
lura... tista’ ssejhilhom ‘hafna’ konverzjonijiet.
II-Papa Emeritu Benedittu XVI li wkoll habb hafna lil
Wistin... jghid li Wistin kellu tliet ‘konverzjonijiet’:
(i) Hemm il-mixja twila ta’ Wistin minn tfulitu ma’
ommu Monika sal-‘konverzjoni tal-gnien f’Milan’;
(ii) hemm il-bidla li a¢éetta f'hajtu meta ssagrifika
[-holma tieghu li jaghti hajtu ghal kollox ghall-gabra
f’'monasteru ma’ komunita, biex ikun ta’ servizz
lill-Knisja bhala sacerdot u isqof; u (iii) hemm
il-mument meta fil-missjoni tieghu bhala sacerdot
u isqof, intebah |i ma kien se jasal gatt biex
id-diskors tal-Muntanja se jkun mexa fuqu kollu u

kellu jghix konverzjoni bla waqgfien.

Ghadna bennejja ta’ komunitajiet...

forsi bla storbju... kif ghandu

jkun... imma z-zerriegha hemm

hi... naghrafha u naf'li Alla Sid
il-hsad, ghad ikabbar meta
u kif jaf hu l-ahjar

Kemme-il darba hsibt f’dan kollu u nhoss li forsi aktarx
din hi l-ikbar eredita li ghandna tieghu u li jekk rridu
nibgghu fidili lejn I-ewwel holma tieghu... hu dan
I-iktar aspett li rridu nibzghu ghalih. Ghalina Ilum
u ghall-futur li hadd minna ma jaf, jien nemmen li
I-iktar vokazzjoni naturali taghna hi li ahna nibgghu
vicin kull bniedem li miexi, li qed jistagsi, li ged
ifittex. M’ghandniex ikollna ghagla biex infittxu ir-
risposti. Id-domandi ghandhom certu ritmu taghhom

kif jahdmu go fina u maz-zmien ihallu I-frott. Hi din

il-mixja li Wistin ghamel fih innifsu, ma’ hutu u ma’

tant persuni li taghhom kien raghaj hanin.

Kien hemm mumenti meta f’qalbi staqgsejt lili nnifsi
jaghmilx sens li tfakkar grajjiet ta’ tant snin ilu. Imma
mbaghad, kull darba li nohlom f’Wistin f’galbi, fhimt
li nkunu ged nongsu jekk ma naghmlux hekk. Ahna
mhux ged infakkru sempli¢iment storja, progetti u
hidma —li gustament tassew jisthoqgilkom kull gieh —
imma qed infakkru din il-holma li welldet galb... galb

li lum ghadha hajja, tbagbag... tant sabiha.

Din il-holma jisimha Wistin... ghalija mhux biss Missier
Spiritwali... imma wkoll hija |-kbir, I-iktar huna maghruf,
il-poeta, il-profeta, dak li gangal tant kuxjenzi, bniedem
ta’ fidi, bniedem ta’ Alla, habib ta’ kulhadd.

Lil huti kollha, li dawk li jagsmu maghna dan I-ispirtu
nawgura li nkomplu nibgghu nixbhuh u bhalu nkunu
nies mimlija (‘tqal’) b’Alla, mimlija dawl, mimlija ferh.
Bhal Wistin... Mulej: ahna rridu nibgghu nfittxuk,
nixtiequ nkomplu nsibuk u naghrfuk... imma fuq

kollox rridu nkomplu nhobbuk dejjem iktar. Ammen.

Patri Raymond Francalanza OSA

Provingjal

L-Agostinjani f’"Malta
u lil hinn minnha...

tmur lura sewwa fiz-zmien. S’issa hadd ma jista’ jghid
b’certezza meta |-Agostinjani waslu Malta. Madana-
kollu nistghu nqisu li l-ewwel gheruq tal-prezenza
taghhom tehodna lura ghat-tieni nofs tas-seklu
X1V, ghax dan hu I-perjodu li s-sorsi storici jindikaw.
L-Ordni tal-Ahwa Eremiti ta’ Santu Wistin, jew kif
maghrufa llum, I-Ordni ta’ Santu Wistin (Agostinjani),
kien ilu li twaqqaf bil-hidma u x-xewqa tal-Papa
Innocenz IV sa mis-sena 1244. Sa mill-bidu tieghu
bosta kienu I-komunitajiet fin-naha ta’ isfel tal-

Agostinjani waslu fi gziritna.

Fil-linja tal-ghan li ghalih twaqgqgfu mill-Knisja, I-ewwel
insedjament tal-Agostinjani kien grib il-belt kapitali
I-gadima, |-Imdina. Huwa fatt cert li [-Agostinjani
tilfu I-monasteru taghhom u kulma kienu jippossedu
matul I-Assedju Tork tal-1429. Regghu bnew kunvent
iehor tefgha ta’ gebla 'l boghod mill-hitan tal-Belt
tal-Imdina. Dan il-kunvent twaqqa’ mill-Maltin f’Lulju
1551 waqt it-theddida ta’ assedju iehor mit-Torok fuq

Malta. Ir-raguni ghal dan kienet li I-kunvent kien vicin

wisq il-hitan tal-belt u li t-Torok setghu juzawh ghal

skopijiet militari. F'din il-grajja I-Agostinjani regghu
tilfu kollox u sabu rwiehhom jiggerrew u jittallbu
hobzhom. Tradizzjoni tghid li s-salib tal-injam fuq
kolonna tal-gebel fil-gnien ta’ quddiem I-Imdina

jindika I-post fejn kien jinsab dan il-kunvent.

L-Agostinjani  kellhom  jistennew sat-28 ta
Awwissu 1555 biex akkwistaw minghand il-Kapitlu
Katidrali I-Kappella zghira ta’ San Mark u ftit djar
imgarrfa li kienu jmissu maghha fuq is-Saqqajja, barra
[-imdina. Din id-data hi importanti fl-Istorja tal-

Agostinjani f’"Malta: meqjusa bhala I-qofol ta’ bidu

gdid li minghajr interruzzjonijiet bniet il-prezenza

solida tal-Agostinjani f’Malta u Ghawdex i

ix-xogho! tal-bini tal-kunvent u I-knisja lil Glormu

Cassar. IlI-Knisja, prototip tal-knisja konventwali (kon-

Katidral) ta’ San Gwann ghadna ngawduha

sal-lum, bit-tezori ta’ arti li jinsabu fiha. ll-kunvent
attwali, gawhra arkitettonika meqjusa bhala lI-agwa
ezempju tal-barokk Malti fl-arkitettura religjuza,
jehodna ghal nofs is-seklu XVIII u Andrea Belli kien
il-mohh wara din il-kostruzzjoni tant sabiha. Bil-mod
il-mod, il-kunvent ‘il barra mill-Imdina sar il-galb
tal-prezenza Agostinjana, il-post tal-formazzjoni u
I-iskola filosofika u teologika tal-Ordni f’Malta. Kien in-
ghatat-titluta’ conventusmaiorughalzmientwil (1515-
1614) il-membri tal-komunita gawdew il-privilegg rari
li jaghzlu I-pirjol taghhom. FI-1602, il-Pirjol Generali
Ippollitu ta’ Ravenna sejjahlu domus celeberrima ghax
il-fama tieghu kienet xterdet mal-Ordni kollu. Minn
dan il-kunvent ma naqgsux nies li hallew warajhom
esperjenza ta’ qdusija, l-ewwel fosthom Frangisku

minn Malta.

specjali fi djar tal-Ordni fl-Italja, kollha bdew I-istudju
taghhom f'dan il-kunvent. Mons. Gejtanu Pace Forno,
Arcisgof ta’ Malta (1858-1874), Mons. Pawlu Micallef,
Pirjol Generali tal-Ordni (1859-1863) u Arcisqof ta’ Pisa
u Primat ta’ Sardinja (1871-1881) u Mons. Giovanni
M. Camilleri, Isqof ta’ Ghawdex (1889-1924) huma
ftit fost il-hafna Agostinjani Maltin li ddistingwew
ruhhom u |i huma maghrufin ghall-gherf u ghall-

ispiritwalita taghhom. Fil-kunvent tar-Rabat ghex u

hadem il-Kardinal Prospero Grech fiz-zmien li ghamel
f'Malta gabel ma kompla bil-hidma tieghu f'Ruma.
Din il-komunita ghadha sservi sal-lum bhala d-dar tal-
formazzjoni fejn zghazagh jaghmlu dixxerniment tas-
sejha li ghalihom Alla jkun ged jistedinhom u jircievu

[-formazzjoni mehtiega sabiex ikunu Agostinjani.

[I-komunita tar-Rabat kienet il-qalba |i minnha

hargu komunitajiet ohrajn fi gziritna. Matul

is-sekli |-Agostinjani wessghu |-prezenza taghhom

f’lokalitajiet diversi: Kunvent Santu Wistin, Victoria
(Seklu XV), Kunvent Santu Wistin, Valletta (seklu XVI).
Fis-seklu XX twaqqgfu I-kunventi ta’ Santa Rita f’San
Giljan, tal-Madonna tal-Parir it-Tajjeb f’Paceville, San
Nikola ta’ Tolentino f’Hal Tarxien. FI-1968, |-Arc¢isqof
M. Gonzi waqqaf il-Parrocéa ta’ Santu Wistin fil-Belt
Valletta. Mal-bidu tal-millennju I-gdid, I-Agostinjani
bdew progett pastorali gdid f’Paceville: il-Millennium
Chapel u I-WOW (Wishing Others Well) li hu progett

spiritwali u socjali. Attwalment |-Agostinjani jiehdu
hsieb ukoll il-komunitajiet insara fil-Buskett u minn

Jannar 2015 fil-Bahrija, waqt li jagdu f’diversi skejjel

Fid-diversi kunventi I-Agostinjani xerrdu d-devozzjoni
lejn Santa Rita, il-Qaddisa tal-Impossibli u waqqfu
diversi gruppi lajkali ta’ ispirazzjoni Agostinjana
(Fratellanzi  tal-Madonna tac-Cintura, Ommijiet

Insara, Lajci Agostinjani, gruppi ta’ Zghazagh...).

L-ispirtu missjunarju huwa element importanti mill-
tal-missjoni. Wiehed minn dawn ir-religjuzi illustri,
iben il-Kunvent ta’ San Mark, hu Mons. Fra Emanu-
ele Farrugia (+1770), li wara li temm l-istudji tieghu
fir-Rabat, inhatar Prefett Appostoliku tar-regjun
tal-Indja Portugiza u wara nhatar Vigarju Generali ta’

Maliapur fl-Indja.

Fil-bidu  tas-seklu XX, il-Patrijiet Agostinjani
fl-Irlanda xtaqu li [-Agostinjani Maltin
imorru jghinuhom fil-missjoni taghhom fl-Awstralja.
Bosta patrijiet hadmu fl-Istati Uniti. Il-prezenza
tal-Maltin fl-Algerija u fit-Tunezija gabet maghha

hafna hidma pastorali minn diversi religjuzi

Agostinjani... Wara tagbida twila, fI-1930, lill-Knisja bhala isqof. Fuhl halla f’idejn il-Provincja

il-Pirjol Generali Ven. Klement Fuhl akkwista mis- Agostinjana Maltija biex tiehu f’idejha din il-missjoni,
Santa Sede |-awtorizzazzjoni biex |-Ordni jidhol fil- fejn bagghet taqdi sal-2010. FI-1948, |-Agostinjani
Belt ta’ Ippona, l-art li fugha Santu Wistin serva ssetiljaw ukoll fit-Tunezija u bagghu hemm sal-1981.

Samill-1978 ir-religjuzi Maltin hadmu fil-kunvent u
I-knisja ta’ Santu Wistin f’Katanja, servizz li nghata
sal-2006. L-Agostinjani taw galbhom bil-prezenza
missjunarja taghhom fil-Brazil. Kien f’Dicembru
tal-1962 li I-Agostinjani Maltin bdew il-missjoni
taghhom f’din I-art immensa u minn dak iz-zmien
sal-lum l-evangelizzazzjoni u |-hidma socjali kienu
bla waqgfien bl-ghajnuna wkoll ta’gruppi missju-
narji ta’ zghazagh li jitilghu I-Brazil u dan l-ahhar
fil-Kenja kull sena. Hidma li ssir bil-koordinazz-
joni tas-Segretarjat ghall-Missjonijiet Agostin-
jani. F'dawn l-ahhar sentejn, id-diversi gruppi
Agostinjani li geghdin f'din Il-art inghaqdu flim-
kien u ghaqqdu provinc¢ja unika Braziljana. Diversi

religjuzi Agostinjani llum jahdmu fl-ltalja u f’Kuba.

L-Agostinjani f’"Malta taw kontribut siewi fl-eduka-
zzjoni tal-poplu Malti. Sa mill-bidu tal-kunvent tar-
Rabat kien hemm marbut mieghu t-taghlim. FI-1848
il-Provinc¢ja Agostinjana waqqfet dak li llum huwa

[-Kullegg S. Wistin f'Tal-Pieta u I-Marsa.

Mill-aspett kultura, ta’ studju u ricerka fuq il-figura ta’
Santu Wistin u t-tradizzjoni Agostinjana, ir-religjuzi
Agostinjana taw il-kontribut taghhom permezz tal-

Istitut Agostinjan ghall-Istudji u Ricerka, imwaqqaf

formalment fl-1986 bl-ghan |i jxerred it-taghlim
ta’ Santu Wistin u [-wirt kulturali Agostinjan.
Sabiex il-poplu Malti jdug mill-ghana kotran tal-gherf
u t-taghlim teologiku u spiritwali ta’ Santu Wistin,
inbeda progett ta’ traduzzjoni ghall-Malti tal-kitbiet
ta’ dan l-akbar fost id-Dutturi tal-Knisja.

Wara diversi tentattivi matul is-seklu XVIII sabiex
|-Agostinjani Maltin jingatghu minn dawk ta’ Sqallija
li fughom kienu ghadhom jiddependu, kien fl-14 ta’
Settembru tal-1817 li minn Ruma nkisbu d-digrieti
sabet titwaqqaf ufficjalment il-Provincja Agostinjana
Malta li tgieghdet taht il-patrocinju tal-Evangelis-
ta San Mark. Dan kien ifisser, fost I-ohrajn, li
|-kunventi Maltin kisbu certa awtonomija u
setghu jeleggu lis-superjur immedjat taghhom,
ikunu prezenti fil-Kapitlu Generali tal-Ordni. Kisbu
wkoll id-dritt li jiccelebraw dak li jissejjah Kapitlu
Provingjali li fih ikunu diskussi u decizi l-aspetti ta’
hidma u apostolat li I-ahwa tal-Provinéja jgisu li jkun

I-ahjar li jsiru ghas-servizz tal-Knisja.

llum, tant snin wara dan kollu... dan il-vjagg
ikompli... bl-istess imhabba u bl-istess spirtu ta’
servizz, waqt li b’tama kbira fl-abbundanza ta’ Alla

nixtiequ nkomplu nesperimentaw il-futur.

Programm tal-Bi-Centinarju tal-Provinéja

2016 - 14 ta’ Settembru - 2017

Settembru 2016

Press Conference: Kunvent ta’ San Mark
— Rabat. llI-Provin¢jal jiltaga’ ma’ rapprezentanti tal-
Media f’pajjizna biex ihabbar I-isfond u I-programm

kollu ta’ din is-sena Bi-Centinarja.

Ftuh Uffi¢jali tas-sena Bi-Centinarja waqt
Quddiesa Solenni mmexxija mill-Proving¢jal Patri
Raymond Francalanza OSA flimkien mal-ahwa
kollha tal-Proviné¢ja. Mistiedna f’din il-quddiesa
hutna s-sorijiet Agostinjani flimkien mal-lajéi kollha
li jghixu fl-ambjenti kollha fejn ninsabu u li jagsmu
maghna I-karizma u l-ispiritwalita taghna. Janima
I-kant waqt din I-Ewkaristija I-Kor New Choral
Singers taht it-tmexxija ta’ Shirley Helleur. Fi tmiem
il-quddiesa ssir I-lInawgurazzjoni ta’ Lapida mal-

Kunvent tar-Rabat li tfakkar din il-grajja.

Akkademja Muziko-Letterarja: Kunvent
Santu Wistin — Ghawdex. Janima |-Kor u |-Orkestra
Stella Maris mmexxi minn Mro Carmel Peter Grech.
F'din I-akkademja se jkun imfakkar it-350 sena mit-
twaqgif tal-Knisja. (1666-2016)

Fuq bazi lokali f’dan ix-xahar, nghixu wkoll dawn
il-mumenti: (a) il-Festa Sekondarja tal-Madonna ta¢-
Cintura fil-Belt (4/9), (b) il-Festa ta’ San Nikola ta’
Tolentino f’Hal Tarxien (24/9), u (¢) il-Ftuh tas-sena
akkademika tal-Kullegg Santu Wistin fil-Pieta u
fil-Marsa (19-22-23/9).

Programm tal-Bi-Centinarju tal-Provinéja

Ottubru 2016

Pellegrinagg fl-okkazjoni tal-Gublew
tal-Hniena u b’Ringrazzjament lil Ommna Marija
— Protettrici tal-Ordni Agostinjan. Post: Santwarju
tal-Madonna tal-Mellieha.

Ftuh tal-post il-gdid li I-Provincja se toffri
biex tilga’ fiha persuni refugjati u persuni ohra
fi bzonn. II-Provincja se tkun mhux biss ged toffri
‘post’ imma se takkumpanja b’kull mod lil dawn

il-persuni.

Inawgurazzjoni tar-Restawr tal-Kwadru
ta’ Santu Wistin ta’ Mattia Preti tal-Kunvent ta’ San
Mark - Rabat. Din hi pittura mill-isbah ta’ Mattia
Preti. (1694 — Oil on Canvas 269.5cm x 191cm).
Hemm riflessjonijiet storic¢i dwar dan il-kwadru
kemm fil-ktieb Caravaggio to Mattia Preti, Baroque
Painting in Malta, tal-Profs Keith Sciberras, kif
ukoll fil-ktieb ricenti Vetustior Glorior ta’ Patri Mark

Cauchi OSA u Dr Simon Mercieca.

2016 - 14 ta’ Settembru - 2017

Quddiesa u zjara lill-ogbra tal-Provin¢ja
fi¢c-cimiterju tal-Addolorata li matulha jigu mfakkra

|-ahwa mejtin kollha tal-Provingja.

Fuq bazi lokali f’dan ix-xahar, nghixu wkoll dawn
il-mumenti: (a) il-Ftuh tas-sena studji fl-Istitut
Agostinjan u ¢-Centru ghall-Istudji Agostinjani u
r-Ricerka f’ Tal-Pieta (7/10), (b) I-20 anniversarju
sacerdotali ta’ Patri Alex Cauchi OSA (16/10 —
il-Belt), (¢) ie-Cerimoniji tal-ghoti tal-Awards
fil-Kullegg Santu Wistin (26-28/10), I-Inawgurazzjoni
tal-programm ‘Pass Pass’ dwar l-inizjattiva
edukattiva li I-komunita ta’ #al Tarxien bdiet toffri
f’”dawn l-ahhar sentejn (28/10), u (d) il-Festa
tal-Madonna tac¢-Cintura fir-Rabat (29/10).

Novembru 2016

Niccelebraw Jum il-Vokazzjonijiet u matul

[-istess celebrazzjoni jsir it-tigdid tal-weghdiet. Din

ic-celebrazzjoni naghmluha ma’ hutna s-Sorijiet
Agostinjani. (Post: Monasteru Klawstrali ta’ Santa

Katarina — il-Belt)

Gimgha Vokazzjonali Agostinjana
organizzata mill-Kkummissjoni Vokazzjonali

tal-Provingja.

Programm tal-Bi-Centinarju tal-Provinéja

Isiru l-irtiri tal-Avvent fil-Kunvent taghna kif ukoll

isir I-Ewwel Irtir annwali.

Fuq bazi lokali f’dan ix-xahar nghixu wkoll dawn
il-mumenti: (a) L-Inawgurazzjoni tal-Monument

ta’ Santu Wistin fis-settur primarju tal-Kullegg ta’
Santu Wistin fil-Marsa (11/11) flimkien ma’ Gimgha
Agostinjana fiz-zewg skejjel, (b) tigi ccelebrata
[-Festa ta’ San Martin fiz-zona pastorali tal-Bahrija
(12/11), li I-Provincja taghna bdiet tiehu hsieb
fJannar 2015 u (c) II- Kummissjoni Laj¢i tal-Provingja
se torganizza mument ta’ formazzjoni bit-tema:
“ll-kontribut tal-Agostinjani lill-Knisja u lis-socjeta’
f’Malta matul is-snin.” (23/11).

Programm tal-Bi-Centinarju tal-Provin¢ja
2016 - 14 ta’ Settembru - 2017

Dicembru 2016: Jannar 2017

7/12: Inawgurazzjoni tal-Lapida hdejn is-Salib 19/1: Mument ta’ talb ghall-ghaqda tal-Insara
fil-gnien ta’ quddiem I-Imdina fejn, li t-tradizzjoni f’koordinazzjoni mal-Arcidjocesi u Knejjes ohrajn.
zammet bhala |-post fejn |-ahwa [il-patrijiet] Post: Parrocca ta’ Santu Wistin — Valletta.

Agostinjani kellhom il-kunvent taghhom meqrud

fl-1551. Wara kuncert organizzat mill-Augustinian 24/1: Djalogi Agostinjani fit-Toroq tal-Hajja —
Cloister Foundation fil-Kunvent ta’ San Mark — Rabat Kelliem mistieden: L-Eminenza Tieghu I-Kardinal
(Malta). GianFranco Ravasi — President tal-Kunsill Pontificju

tal-Kultura. Post: Sala Santa Monika — Triq TereZa
Inawgurazzjoni tal-Biblical Garden. Post: Spinelli - Gzira.

Millennium Chapel — Paceville
Celebrazzjoni tal-Avvent u I-Milied fil-Kunventi u

I-Knejjes kollha taghna u wara ssir ikla fraterna bejn

[-ahwa kollha tal-Provinéja.

Programm tal-Bi-Centinarju tal-Provinéja

2016 - 14 ta’ Settembru - 2017

Frar 2017

Seminar fuq ir-Regola ta’ Santu Wistin.
Kelliem: Patri Salvinu Caruana OSA. Mistiedna dawk
dawk il-persuni kollha li jagsmu maghna I-istess

spiritwalita.

Fuq bazi lokali f’dan ix-xahar, il- Kummissjoni Lajci
tal-Provincja se torganizza mument ta’ formazzjoni
bit-tema: “II-kontribut tal-Provinc¢ja Agostinjana
barra minn Malta.” (16/2).

Marzu 2017

Prezentazzjoni tal-Ktieb tat-tfal dwar il-Hajja ta’
Santu Wistin fl-iskejjel taghna. ll-kitba hi ta’ Andrew

Borg waqt li [-animazzjoni hija ta’ Nicole Diacono.
Isiru l-irtiri tar-Randan fil-komunitajiet taghna.
Fuq bazi lokali f’dan ix-xahar issir i¢-cerimonija tal-

Gradwazzjoni fl-Istitut Agostinjan u ¢-Centru ghall-
Istudji Agostinjani u r-Ricerka tal-Provin¢ja (31/3).

Programm tal-Bi-Centinarju tal-Provin¢ja
2016 - 14 ta’ Settembru - 2017

April 2017 Mejju 2017

Fl-okkazjoni tal-Konverzjoni ta’ Zjara Kanonika tal-Pirjol Generali tal-Ordni
Santu Wistin: ‘Oratorio a Sant’ Agostino’ ta’ Padre Alejandro Moral OSA. Din se tkun |-ewwel zjara
Mro Domenico Anastasi. Dan il-Kuncert se uffi¢jali tieghu lill-Provincja u matulha se jzur il-komunitajiet
jitmexxa mill-Chorus Urbanus taht id-direzzjoni u r-realtajiet kollha taghna.

ta’ Maestro John Galea. Dan il-kuncert se

jkun taht il-Patrocinju tal-Eminenza Tieghu Ghoti tal-Affiljazzjoni tal-Ordni lil diversi persuni f’pajjizna.

|-Kardinal Prospero Grech OSA. Post: Parrocca

ta’ Santu Wistin — Valletta. Festa Titulari ta’ Santu Wistin fil-Parro¢ca tal-Belt
u wasla tax-xbieha titulari I-gdida fl-istess Parrocca.

Open weekend - Kunvent ta’ San Mark

— ir-Rabat. Fuq bazi lokali matul dan ix-xahar isiru ¢-celebrazzjonijiet

tal-Festi ta’ Santa Rita fil-komunitajiet kollha taghna. Ghal din

Fuq bazi lokali f’"dan ix-xahar tigi ¢celebrata is-sena Bi-Centinarja se tingieb ir-relikwija taghha minn Cascia.

|-Festa ta’ Ommna Marija tal-Parir it-Tajjeb Il-Festa ta’ Santa Rita fil-Belt se tkun ¢elebrata nhar it-Tnejn 22

fil-Kunvent ta’ Paceville (20/4). ta’ Mejju waqt li dik fil-Kappella tal-Buskett se ssir il-Fadd 28 ta’
Mejju.

Festa Familja Agostinjana organizzata mill-
Kummissjoni Laj¢i tal-Proving¢ja bit-tema: “/I-kontribut

tal-Agostinjani fis-socjeta u fil-Knisja f’Malta fil-futur.”

Programm tal-Bi-Centinarju tal-Provin¢ja

2016 - 14 ta’ Settembru - 2017

Gunju 2017

Open weekend fil-Kunvent

taghna tal-Belt.

Issir il-prezentazzjoni tas-somma migbura mill-
Provinc¢ja kollha biex noffruha lill-Onor Ministru
tas-Sahha Dr Chris Fearne biex biha jinxtara
makkinarju gdid fl-Isptar Mater Dei. Dan hu gest
iehor ta’ solidarjeta li xtagna naghmlu lill-poplu

taghna.

Isir it-tieni irtir annwali tal-Provin¢ja.

Lulju 2017

Tibda l-esperjenza missjunarja fil-Kenya
mill-Grupp tas-Segretarjat tal-Missjonijiet tal-
Provingja. lI-funzjoni tal-Ghoti tas-Salib lil dawn
iz-zghazagh issir fil-25/6.

Attivita socjali fil-grawnds tal-Kullegg
ghall-familjari, hbieb u benefatturi kollha taghna

b’ringrazzjament.

Fuq bazi lokali matul dan ix-xahar se jkollna: (a) ) il-
25 anniversarju sacerdotali ta’ Patri Joseph Zammit
OSA (7/7 — Tarxien), kif ukoll (b) il-50 anniversarju
sacerdotali ta’ Patri Luc¢jan Borg OSA (9/7 —

Paceville).

1817 — 14 ta’ Settembru — 2017









Programm tal-Bi-Centinarju tal-Provin¢ja

Awwissu 2017

Niccelebraw il-Festa ta’ Santu Wistin
f’Ghawdex. Quddiesa Pontifikali fil-Katidral tad-
Djocesi mmexxija mill-Eccellenza Tieghu Mons
Mario Grech — Isqof ta’ Ghawdex. Janima I-Kor u
[-Orkestra Stella Maris mmexxi minn Mro Carmel

Peter Grech.

Settembru 2017

Gheluq uffi¢jali tas-Sena Bi-Centinarja
b’Quddiesa Pontifikali mmexxija mill-E¢¢ellenza
Tieghu Mons Arcisqof Charles J Scicluna fil-
Kon-Katidral ta’ San Gwann. Jiehdu sehem f’din
|-Ewkaristija, il-Pirjoli Provingjali, I-Isgfijiet Maltin,

il-Provincjali u s-Superjuri kollha tal-Ordnijiet

tal-Provincja taghna. Ghal din il-quddiesa tal-gheluq
se jkunu mistiedna wkoll id-dinjitarji kollha tal-
pajjiz flimkien ma’ dawn kollha li jagsmu maghna
|-karizma taghna fir-realtajiet kollha fejn nghixu u
naghtu servizz. ll-kor u |-Orkestra se jkunu f’idejn

in-New Choral Singers.

Inizjattivi ohra matul din is-sena

Hu ttamat
li matul din is-sena Bi-Centinarja jinghata bidu
ghall-Process formali biex tinbeda I-kawza tal-
Beatifikazzjoni u Kanonizzazzjoni ta’ Fra Grazzja

Gauci OSA. Dan se jsir fid-Djocesi ta’” Ghawdex.

Minbarra |-pubblikazzjoni
Vetustior Glorior ta’ Patri Mark Cauchi OSA u Dr
Simon Mercieca li ghadu kif hareg ricentament,
f’din is-sena Bi-Centinarja hemm ippjanati li
johorgu 4 pubblikazzjonijiet godda. Dawn huma:
(a) Spirituality, Devotions and Traditions of the
Augustinian Frairs in Gozo — Commemorating The
200" anniversary of the foundation of the Maltese
Province: 1817-2017 & The 300" anniversary of the
present Priory in Gozo: 1717-2017. Dan hu studju
ta’ Patri Peter Paul Cachia OSA;
(b) Searching and Confessing. Aspects of Augustine
of Hippo’s Spirituality; (¢) Monika. Qaddisa, armla,
omm u filosofa; (d) Wistin ta’ Ippona. Dahla ghall-
hsieb u I-kitba tal-Qaddis Isqof ta’ Ippona. Dawn
[-ahhar tliet xoghlijiet huma ta’ Patri Salvino
Caruana OSA

F’din is-sena Bi-Centinarja
[-Provinc¢ja ged timpenja ruhha konkretament
f’zewg progetti bi sfond soc¢jali. L-ewwel wiehed hu
[-ftuh ta’ post fil-binja tal-Kunvent tar-Rabat (Malta)
biex ikun offrut lill-persuni refugjati jew persuni ohra
fi bzonn. Minbarra li ged ‘noffru’ post, il-Provinéja hi
impenjata li takkumpanja b’mod holistiku lil dawn
il-persuni f’dak kollu li jkun hemm bzonn. /t-tieni
inizjattiva bl-istess sfond hi somma - migbura mill-
postijiet kollu fejn ninsabu - li [-Provincja se toffri
lill-Isptar Mater Dei biex biha jinxtara makkinarju li

jghin ghas-sahha tal-poplu Malti.

F’dan iz-zmien meta ged
jigi mfakkar dan l-anniversariju, il-Provinéja ged
toffri lil kull religjuz taghha I-possibilita li jaghmlu
pellegrinagg bi sfond spiritwali li jservi bhala

mument ta’ tigdid personali.

Thejja programm ta’ formazzjoni
biex ikun jista’ jigi mxandar fuq RTK, Radju Marija
flimkien ma’ Lehen is-Sewwa u gurnali ohra biex
f’dan iz-zmien jigi mxerred materjal ta’ formazzjoni

u informazzjoni Agostinjana.







Prezenzi
taghna fMalta,
fGhawdex u
barra minn
xtutna




Kunvent Santu Wistin — ir-Rabat (Malta)

Dan il-kunvent huwa d-Dar Provincjali minhabba li fiha jghix
il-Pirjol Provinc¢jali. Minn dan |-istess kunvent jigu koordinati
diversi hidmiet u uffi¢ji tal-Provincja u fih tinsab ukoll il-Bibljoteka
principali tal-Provincja. F'din I-istess komunita jsiru esperjenzi ta’
dixxerniment ghal dawk iz-zghazagh li jkunu ged jiskopru

diversi sejhat f'hajjithom. F'dawn I-ahhar snin u b’kolloborazzjoni
mal-Augustinian Cloister Foundation qed isir progett biex ikun
jista’ jitgawda I-patrimonju kulturali kbir li jinsab f’dan il-kunvent.
ll-komunita fuq kollox tanima |-hidma pastorali kemm fl-istess
knisja konventwali tal-Kunvent iddedikata lil San Mark, u taqdi
wkoll lill-komunijiet insara fil-Buskett u minn Jannar 2015 iz-zona

pastorali fil-Bahrija.

Kunvent Santu Wistin — Valletta

Dan il-kunvent antik u ¢entrali fil-Belt Valletta llum - kwazi ghal
dawn l-ahhar 50 sena - jaqdi |-funzjoni li janima I-hidma parrokk-
jali fil-Parrocca ta’ Santu Wistin. Din I-istess knisja hi megjusa wkoll
bhala s-Santwarju ta’ Santa Rita u fiha ssir hidma pastorali
gawwija kemm man-nies stess tal-Parroc¢éa kif ukoll mal-hafna
persuni li jzuruha minn Malta kollha tul is-sena kollha. F’'din
il-komunita wkoll, inbeda progett biex b’ghajnuna tal-Fondazzjoni
Socjo-Kulturali Ambjentali Agostinjana (FSKAA) li twaqqgfet f’"dawn
I-ahhar snin, tesplora modi godda kif tista’ tagsam I|-patrimonju
kulturali kbir ukoll li jinsab f’din il-binja. F'din Il-istess komunita
jinsabu kemm I-arkivji tal-Provin¢ja kif ukoll dawk muzikali

tal-istess Provingja.

Kunvent Santu Wistin —
ir-Rabat (Ghawdex)

Dan |-uniku kunvent Agostinjan fid-Djocesi ta’ Ghawdex huwa

wkoll gawhra ohra tal-Provin¢ja. Ghal hafna snin serva bhala Dar
tan-Novizzjat tal-Provincja. Tul is-snin, saret hidma kbira fih biex gie
trasformat bhala Dar ta’ irtiri u post fejn wiehed jista’ jghaddi jiem

ta’ riflessjoni, dixxerniment u akkumpanjament. ll-kunvent innifsu

jgawdi minn storja antika hafna — storja li [lum
ghadha hajja f’dan I-appostolat gdid b’servizz lil bosta persuni
Maltin u barranin li jzuruh.

Kunvent San Nikola ta’ Tolentino
— Hal Tarxien

Din il-komunita taqdi zona pastorali sabiha hafna f’Hal Tarxien u
fl-inhawi tal-madwar. Mal-Knisja u mal-Kunvent hemm ukoll il-hidma
fl-Oratorju Agostinjan... servizz sabih u kreattiv hafna li ilu jsir ghal snin
twal u fih jintlahqu I-etajiet kollha minn tfal — adolexxenti — familji —
anzjani u gruppi ohra differenti. Ta’ min isemmi li fis-snin tmenin, nofs
il-binja tal-kunvent kollu (fejn gabel kien hemm il-Kullegg Santu Wistin,
qgabel ma dan gie trasferit f’ Tal-Pieta) inghata kollu b’xejn mill-Provin¢ja
lill-Kkongregazzjoni tas-Sorijiet Ursolini ta” Sant’Angela Merici biex

dawn seta’ jkollhom post iehor gdid minn fejn ikomplu I-hidma taghhom
mat-tfal.

Kunvent San Tumas minn Villanova —
Kullegg Santu Wistin — Tal-Pieta

Din il-komunita hi responsabbli mill-pastorali
edukattiva fil-Provinc¢ja. Flimkien ma team edukattiv kbir, tmexxi
I-Kullegg ta’ Santu Wistin li llum jinkorpora fih zewg campus: dak

Primarju fil-Marsa u dak Sekondarju f’Tal-Pieta stess. Minn din
il-komunita hi koordinata wkoll il-hidma tal-Kummissjoni Lajci
tal-Provinc¢ja u l-ahwa f’din il-komunita joffru wkoll servizz pasto-
rali fil-weekends fil-Kappella ta’ Santa Rita f’San Giljan. Fiz-zona ta’
Tal-Pieta (fil-binja maghrufa bhala Dar San Guzepp)

insibu wkoll I-Istitut Agostinjan u ¢-Centru ghall-Istudji Agostinjani u
r-Ri¢erka tal-Provingja.

Kunvent Ommna Marija tal-Parir it-Tajjeb
— Paceville

Din il-komunita f’dan il-post turistiku tiehu hsieb il-hidma
pastorali kemm tal-Knisja li hi taht il-harsien ta’ Ommna Marija
tal-Parir it-Tajjeb, il-hidma ta’ evangelizzazzjoni u dik so¢jali fil-progett
tal-Millennium Chapel u I-WOW (Wishing Others Well), kif ukoll
is-servizz fil-Kappella ta’ Santa Rita f’San Giljan (wara i

fil-Kapitlu Provincjali Ordinarju 2014 kienet saret I-ghazla li I-ahwa
religjuzi f’dawn l-inhawi jghixu f’komunita wahda). Minn din
il-komunita hi koordinata wkoll il-hidma tas-Segretarjat
tal-Missjonijiet tal-Provincja li issa ilha ghal dawn |-ahhar ghoxrin
sena ittella’ gruppi ta’ zghazagh fil-missjonijiet taghna

tal-Brazil u fil-Kenja.

Minbarra dawn il-prezenzi f’"Malta u f’'Ghawdey, il-Provincja ghandha diversi religjuzi li jservu fis-Santa Sede
fil-Vatikan (L-Eminenza Tieghu I-Kardinal Prospero Grech OSA), fil-Kurja tal-General f’Ruma, fil-Kullegg ta’

Santa Monika f’"Ruma wkoll, fil-Provinéja Taljana, fil-Provinc¢ja Braziljana u f’Kuba.

Lil Alla wahdu glorja.

f’Malta ghal aktar minn sitt sekli,
li mill-Kunvent tar-Rabat, megjus bhala I-benniena tal-Agostinjani,
xterdu ghal imkejjen ohra f’dawn il-gzejjer u lil hinn minnhom,
hekk kif geghdin ifakkru

il-mitejn sena mit-twaqqif

tal-Provincja Agostinjana ta’ San Mark, Malta,
jaghtu gieh u glorja

lil Alla ghall-grazzji li fughom xerred,

I-akbar fosthom,

li jkunu ta’ gadi ghall-poplu Malti,

wagqt li b’radd ta’ hajr isellmu

thejjew biex jimxu fuq il-passi

ta’ Santu Wistin, missierna, ghall-qadi tal-Knisja.

1817 — 14 ta’ Settembru — 2017

Kuntatti:

Pirjol Provingjali:
Email:
T:

Segreterija Provingjali:
Email:
T:

Website:
Facebook:

Rev Dr Ray Francalanza OSA STHD
rayfrancalanza@outlook.com
21224439

Patri Raphael Abdilla OSA
raphaelabdillaosa@gmail.com
21454111

www.agostinjani.org
Augustinians Malta




